
				এই পাতাটির মুদ্রণ সংশোধন করা প্রয়োজন। 
রমার বিয়ে Զ Հ Տ
যুক্তি করিয়া দুই দলে বিভক্ত করিয়া একদল পাহারা দিতে লাগিল ও অন্য দল আহার শেষ করিয়া পাহারায় নিযুক্ত হইলে প্রথম দল আহার করিয়া গেল।
বাসর-ঘর। কেহ ছিল না যে বাসরে জাগিবে, বর ও কনেকে জাগাইয়া রাখিবে; সুতরাং বর ও কনে সারাদিনের শ্রাস্তি ও ক্লাস্তিতে আচ্ছন্ন হইয়া গভীর নিদ্রায় অভিভূত হইয়া পড়িল।
(২৬) মিঃ সোম নূতন জামাতাকে লইয়া আগ্রার দুর্গ-প্রাসাদে ফিরিয়া আসিয়াছেন। তিনি মিঃ স্যানিয়েল ও র্তাহার পুত্র কেশবকে সমাদর দেখাইয়া সঙ্গে আনিয়াছেন। তিনি একটি বৃহৎ ভোজের আয়োজন করিয়া আগ্রার সকল আত্মীয়-স্বজন এবং শিক্ষিত ব্যক্তিবর্গকে নিমন্ত্রণ করিয়া পত্র পাঠাইয়াছেন। তিনি বিবাহে যে সমারোহ করিতে পারেন নাই বলিয়া দুঃখ বোধ করিতেছিলেন, তাহা সম্পূর্ণরূপে পোষাইয়া লইবার জন্য মহাসমারোহে আয়োজন কার্যে ব্যস্ত হইয়া পড়িলেন।
মিঃ স্যানিয়েল ও র্তাহার পুত্র মিঃ সোমের সম্মানিত অতিথি হিসাবে বাস করিতে লাগিলেন।
ভোজ আরও দুদিন পরে। মিঃ সোমের আগমন-বার্তা পাইয়া রায়বাহাদুর হস্তদন্ত ও মুক্তকচ্ছপ্রায় হইয়া মোটরে ছুটিয়া আসিলেন। তিনি বাতে ভুগিতেছিলেন বলিয়া বেনারসে গিয়া নিমন্ত্রণ রক্ষা করিতে পারেন নাই—সেজন্য র্তাহার ক্ষোভের আর অন্ত ছিল না।
রমা ড্রইং রুমের ফুলের তোড়াগুলি সাজাইয়া রাখিতেছিল। রায়বাহাদুর প্রবেশ করিয়াই রমার মুখের দিকে এক দৃষ্টে চাহিয়া রহিলেন। সহসা তাহার মুখ হইতে একটি কথাও বাহির হইল না। রমা মৃদু হাসিয়া কহিল, “একি দাদু, একটা কথাও বলছেন না যে?” রায়বাহাদুর কহিলেন, “আঃ রমা, তা হলে আমার দেখবার ভুল হয়নি। কিন্তু কি ব্যাপার বল দেখি, ভাই? যথার্থ তোর বিবাহ হয়েছে? নাত-জামাই এসেছে?”
“হা, দাদু!” রমা সলাজ-কষ্ঠে, নতমুখে কহিল। " “যাক বাঁচা গেল। তা হলে মোহন কোন বাধা দিতে পারেন নি?” রায়বাহাদুর '
ు
সবিস্ময়ে প্রশ্ন করিলেন। so
“বাধা দিলে কি আপনি সুখী হতেন, দাদু?” রমা মৃদু হাস্যমুখে কহিল।
রায়বাহাদুর কি বলবেন, কি কথা কহিবেন, ভাবিয়া পাইলেন না। তবে কি তাহার ধারণার কোন ভিত্তিই ছিল না। তবে কি তাহার ধারণা সবই ভুল? যাক—রমা যদি সুখী হইয়া থাকে, তবে আর ওসব চিন্তা করিয়া লাভ কী ? তিনি প্রকাশ্যে কহিলেন, “তারপর— এদের কারুকেই দেখছি না যে? তোমার দাদা, বাবা, নাত জামাই, মিঃ স্যানিয়েল সব গেলেন কোথায় ?”
রমা হাসিয়া কহিল, “তারা সুড়ঙ্গ-পথে বিচরণ করছেন, দাদু।”
“অর্থাৎ?” রায়বাহাদুর বিস্মিত দৃষ্টিতে চাহিলেন।
“শূন্য-ধনাগারের সন্ধানে সকলে মেতেছেন, দাদু। আমার ওসব ভাল লাগে না, তাই আমাকে দেখতে পেলেন।” রমা ধীরে ধীরে কহিল। من
রায়বাহাদুর বুঝিতে না পারিয়া কহিলেন, “তোর কথা ভাই, আমি একবর্ণও বুঝতে

